
Në bazë të Konkluzionit të Qeverisë të Republikës së Serbisë për pranimin e Programit të  masave mbi shpërndarjen dhe përdorimin e mjeteve për subvencione ndërmarrjeve private në vitin 2012 në komunat Preshevë, Bujanoc dhe Medvegjë 05 numër 425-6774/2012 nga 10.10.2012, drejtoresha e Shërbimit të Trupit koordinues të Qeverisë së Republikës së Serbisë për komunat Preshevë, Bujanoc dhe Medvegjë (teksti në vijim: Shërbimi i Trupit koordinues), më datë 15. tetor 2012 

shpall 

KONKURS

për ndarjen e mjeteve për subvencione ndërmarrjeve private në vitin 2012 në

komunat Preshevë, Bujanoc dhe Medvegjë

I VLERA E MJETEVE
Konkursin e zbaton Shërbimi i Trupit koordinues për ndarjen e mjeteve në vlerë të përgjithshme prej 40.000.000,00 dinarë, edhe atë për komunën e Preshevës në vlerë prej 15.000.000,00, komunën e Bujanocit në vlerë prej 17.000.000,00 dhe për komunën e Medvegjës në vlerë prej 8.000.000,00 dinarë. 

Me mjetet e dedikuara do të financohen masat në vijim:

1) masa e bashkëfinancimit të projekteve për zhvillimin e bujqësisë për kooperativat, shoqëritë e vogla dhe të mesme ekonomike dhe ndërmarrësit, të cilët janë regjistruar për ushtrimin e prodhimit primar bujqësor;

2) masa e bashkëfinancimit të projekteve të shoqërive të vogla dhe të mesme dhe ndërmarrësve, të cilët synojnë rritjen dhe punësimet e reja. 

Shërbimi i Trupit koordinues do të bashkë-financojë 70% të shpenzimeve të arsyeshme për shoqëritë e vogla ekonomike dhe ndërmarrësit, 60% të shpenzimeve të arsyeshme për shoqëritë e mesme ekonomike dhe 70% të shpenzimeve të arsyeshme për kooperativat bujqësore.

Bartësit e aplikacionit të propozim projektit (teksti në vijim: aplikacioni) mund të realizojnë të drejtën për bashkëfinancim të aktiviteteve projektuese shpenzimet e arsyeshme të të cilëve kanë të bëjnë me:

Masa I

а) blerjen e kafshëve të gjalla për nevojat e rritjes së kopesë themelore;

б) furnizimin me pajisje me qëllim të përmirësimit të cilësisë dhe kapacitetit të fermave për prodhimin e qumështit dhe fermave për prodhimin e mishit;

в)  blerjen e fidaneve shumëvjeçare për zgjerimin e sipërfaqeve nën prodhimin bimor dhe

г) furnizimin me pajisje dhe mekanizma bujqësor për rritjen e prodhimit dhe përmirësimin e cilësisë së pemëve, perimeve dhe prodhimeve tjera bimore.
Masa II

а)  furnizimin me pajisje për rritjen e kapacitetit të prodhimit, rritjen e produktivitetit dhe cilësisë, apo sigurimin e fazës së lartë të përpunimit të produkteve;

б)  furnizimin me pajisje për prodhimin e produktit të ri, rritjen e mundësisë për eksport, gjegjësisht zëvendësimin e importit apo zgjerimin e tregut të shitjes apo përmirësimin e pozicionit të tregut;

в)  furnizimin me pajisje për punimin e ambalazhit të ri të produktit apo paketimit të ri të produktit.

Mjetet e pakthyeshme nuk dedikohen për:

1) aktivitetet dhe projektet që janë lëndë e ndihmës shtetërore në përputhje me Programin e masave për programimin e zhvillimit rajonal dhe përkrahjen e shoqërive të vogla dhe të mesme ekonomike në ndërmarrësi në vitin 2012, të cilin e ka miratuar Qeveria e Republikës së Serbisë;

2) mjetet e përhershme qarkulluese;

3) projektet individuale të ekonomive  të regjistruara bujqësore; 

4) projektet lidhur me partitë politike dhe

5) projektet lidhur me:

a. industrinë e duhanit;

b. prodhimin e pijeve alkoolike të distiluara;

c. vënien e bastit dhe kumarin;

d. armët dhe municionin.

II KUSHTET E KONKURSIT

Të drejtë për shfrytëzimin e mjeteve të pakthyeshme kanë subjektet ekonomike, të regjistruara në Agjencinë për regjistra ekonomik, edhe atë:

1) personat juridik të kategorizuar si shoqëri të vogla dhe të mesme ekonomike në përputhje me nenin 2a të Rregullores mbi rregullat për ndarjen e ndihmës shtetërore (“Fletushka zyrtare e RS”, 13/10 dhe 100/11).

2)  ndërmarrësit dhe

3)  kooperativat bujqësore që janë të regjistruara në fushën e prodhimit primar bujqësor, industritë përpunuese, industritë ndërtimore, industritë e riciklimit, të cilat kryesisht merren me prodhim (në bilanc të hyrat e përgjithshme nga veprimtaria kryesore e prodhimit duhet të jenë më të mëdha se të hyrat e përgjithshme nga shërbimet) dhe të cilat e kanë selinë në territorin e komunave Preshevë, Bujanoc dhe Medvegjë;

Të drejtë për shfrytëzimin e mjeteve të pakthyeshme kanë edhe bartësit e aplikacionit, të cilët i plotësojnë kushtet në vijim:

а) kushtet themelore

1) të kenë dorëzuar formularin e plotësuar për aplikim në Shërbimin e trupit koordinues me dokumentacionin e nevojshëm në përputhje me këtë program dhe konkursin e shpallur;

2) që për qëllime të njëjta nuk kanë shfrytëzuar mjete stimuluese që rrjedhin nga buxheti i Republikës së Serbisë, buxheti i vetëqeverisjes lokale apo organizatave donatore;

3) të kenë siguruar mjetet e tyre për bashkëfinancimin e projektit;

4) të kenë shlyer obligimet në bazë të tatimit dhe kontributeve;
5) të jenë në pronësi private si shumicë
;

6) të jenë të regjistruar në Agjencinë për regjistra ekonomik; që në afat prej dy vjetëve para dorëzimit të aplikacionit mos t'iu ketë shqiptuar masa e plotfuqishme për ndalimin e ushtrimit të veprimtarisë; 
7) të ekzistojnë dhe merren me biznes më së paku tre vjet (të kenë raporte financiare mbi biznesin për tre vjetët e fundit);
8) që deri në ditën e dorëzimit të aplikacionit të kenë të punësuar së paku dy punëtorë në kohë të pacaktuar (prova formulari i aplikacionit M4);

9) që llogaria e bartësit të aplikacionit mos të jetë e bllokuar;
10) që ndaj tyre mos të jetë e iniciuar procedura                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         e falimentimit apo procedura e likuidimit;
11) që të mos jenë në telashe, sipas definicionit në vijim:


Subjekti ekonomik në telashe është ai subjekt ekonomik, i cili nuk është i aftë që me mjetet e veta, mjetet e pronarëve/aksionarëve të tij apo kreditorëve apo me mjetet nga burimet tjera në treg të pengojë humbjet dhe të cilët, pa intervenimin e shtetit, afatshkurtër apo afatmesëm, do të rrezikonin ekzistencën e tij.

Subjekti ekonomik është në telashe:

-  nëse përgjegjësia për borxhet e tij është e kufizuar ndërsa ka humbur më shumë se gjysmën e kapitalit themelor, prej nga në 12 muajt e fundit ka humbur më shumë se një të katërtën e kapitalit themelor;

-  nëse më së paku një person pa kufizime përgjigjet për borxhet e tij, ndërsa në raportet financiare është paraqitur që kapitali i tij është zvogëluar për më shumë se gjysma, prej nga në dymbëdhjetë muajt e fundit është humbur më tepër se çereku i kapitalit.

-  nëse i plotëson kushtet për hapjen e procedurës së falimentimit.

Subjekti ekonomik është në telashe edhe nëse nuk është plotësuar asnjëri kusht nga paragrafi 1. i kësaj pike, nëse ekzistojnë tregues të qartë të cilët tregojnë se është në vështirësi, siç është rritja e humbjes, zvogëlimi i të ardhurave të përgjithshme, rritja e rezervave, teprica e kapaciteteve, zvogëlimi i rrjedhave të parave, rritja e borxhit, rritja e shpenzimeve të kamatave dhe rënia apo vlera neto nul e pronës. Në vështirësi më të mëdha është subjekti ekonomik që nuk është i aftë të paguajë (insolvent) apo ndaj të cilit është hapur procedura e falimentimit.

 Subjekti ekonomik që është themeluar para më pak se tri vjet nuk konsiderohet subjekt ekonomik në telashe, përveç nëse bëhet fjalë për subjekt ekonomik të vogël apo të mesëm, i cili i plotëson kushtet për hapjen e procedurës së falimentimit.


Një subjekt ekonomik nga territori i njërës komunë mund të dorëzojë më së shumti 2 aplikacione të propozim projektit për mjete për financimin e projektit, ku vetëm një projekt mund të financohet nëse i plotëson të gjitha kushtet e definuar në Program. Gjatë dorëzimit të aplikacionit selia e subjektit ekonomik duhet patjetër të jetë në territorin e komunave Preshevë, Bujanoc apo Medvegjë më së paku nga viti 2008.

III DOKUMENTACIONI I NEVOJSHËM 

Dokumentacioni, që patjetër dorëzohet me rastin e paraqitjes së kërkesës:

1) Formulari për aplikim i plotësuar drejt – Formulari numër 1A apo 1B;

2) Deklarata me shkrim e nënshkruar për pranimin e kushteve për ndarjen e mjeteve – Formulari numër 2;

3) Ekstrakti nga Agjencia për regjistra ekonomik;

4)  Akti themelues i bartësit të kërkesës (origjinali apo fotokopja e vërtetuar);

5) Raportet financiare vjetore për vitin 2009., 2010. dhe 2011 (bilanci i gjendjes, bilanci i suksesit dhe aneksi statistikor) të vërtetuar nga ana e kontabilistit dhe përfaqësuesit ligjor të subjektit ekonomik;

6) Formulari i nënshkruar dhe i vërtetuar i shpenzimeve të projektit me strukturën e bashkë-financuesit të bartësit të Aplikacionit, me pasqyrën e burimeve të siguruara të mjeteve për bashkëfinancimin e projektit – Formulari numër 3;

7) Formulari i aplikimit M4 për të punësuarit;

8) Vërtetimi mbi prejardhjen vendore të mallit, i cili është lëndë e projektit te i cili subvencionohet furnizimi i pajisjeve, gjegjësisht vërtetimi që pajisjet nuk prodhohen në vend;

9) Vërtetimi origjinal i filialit kompetent të Administratës tatimore që bartësi i aplikacionit ka shlyer të gjitha obligimet  në bazë të tatimit dhe kontributeve në datën e shpalljes së ftesës publike;

10) Vërtetimi origjinal i organit kompetent, që subjektit ekonomik në dy vjetët e fundit nuk i është shqiptuar masa e plotfuqishme për ndalimin e ushtrimit të veprimtarisë;

11) Vërtetimin që llogaria e bartësit të Aplikacionit  nuk është e bllokuar;

12) Vërtetimi që ndaj tyre nuk është iniciuar procedura e falimentimit apo procedura e likuidimit;

13) Vendimi i bartësit të aplikacionit për furnizuesin e zgjedhur, gjegjësisht dërguesit me arsyetim dhe pro-faturë.

IV AFATI PËR DORËZIMIN DHE DËRGIMIN E DOKUMENTEVE

Afati për dorëzimin aplikacioneve për konkurs është 05. nëntor i vitit 2012.

Bartësit aplikacionet me dokumentacionin përcjellës do t'i dorëzojnë në Shërbimin e Trupit koordinues personalisht apo përmes postës rekomanduese në adresën:

Shërbimi i Trupit koordinues i qeverisë së Republikës së Serbisë për komunat Preshevë, Bujanoc dhe Medvegjë

Bulevar Mihaila Pupina 2, 11 070 Novi Beograd


Aplikacionet dërgohen në zarf të mbyllur apo të vulosur me shenjë “Aplikacion për konkurs – për mjete për subvencione ndërmarrjeve private në vitin 2012. në komunat Preshevë, Bujanoc dhe Medvegjë, me vërejtje “MOS TË HAPET PARA SKADIMIT TË AFATIT”, me emrin e plotë dhe adresën e dërguesit në pjesën e pasme të zarfit.

Aplikacionet që arrijnë pas skadimit të afatit për konkurrim dhe që nuk janë dërguar sipas mënyrës së paraparë nuk do të shqyrtohen.

V NDARJA E MJETEVE 

Plotësimin e kushteve të konkursit për ndarjen e mjeteve të pakthyeshme e vërteton Komisioni për vlerësimin dhe klasifikimin e aplikacioneve (teksti në vijim: Komisioni), të cilin me aktvendim e formon drejtoresha e Shërbimit të Trupit koordinues.

Detyrë e Komisionit është të shikojë të gjitha aplikacionet e arritura dhe të vlerësojë rregullsinë e tyre formale, të bëjë radhitjen e aplikacioneve sipas kritereve të vërtetuara paraprakisht dhe të merr vendimin për zgjedhjen e subjekteve ekonomike, të cilave do t'iu ndahen mjetet.

Secili aplikacion vlerësohet në bazë të kritereve për vlerësimin e aplikacioneve dhe formohet rang lista në bazë të numrit të pikëve në përputhje me kriteret.

Komisioni mund të bëjë verifikimin shtesë të dokumentacionit të dërguar dhe të kërkojë informata shtesë gjatë kohës së vlerësimit dhe klasifikimit të aplikacioneve, por vetëm nga bartësit, të cilët i kanë plotësuar kushtet formale të konkursit. Do të shqyrtohen vetëm aplikacionet e kompletuara dhe të dorëzuara me kohë.

Kandidatët aplikacionet e të cilëve i ka refuzuar Shërbimi i trupit koordinues kanë të drejtë kundërshtimi në afat prej 8 ditësh nga dita e pranimit të vendimit për ndarjen e mjeteve.

Në kundërshtim duhet patjetër të ceket vendimi që kundërshtohet, numri dhe data e vendimit, arsyet për paraqitjen e kundërshtimit dhe arsyetimi.

Kundërshtimi i dërgohet Shërbimit të Trupit koordinues të Qeverisë së Republikës së Serbisë për komunat Preshevë, Bujanoc dhe Medvegjë.
Për kundërshtimin vendosë Komisioni në afat prej 8 ditësh nga dita e pranimit të kundërshtimit.

Pas skadimit të afatit për paraqitjen e kundërshtimit dhe vendosjes për të njëjtit, Komisioni merr vendimin përfundimtar mbi ndarjen e mjeteve.

Mjetet e ndihmës së pakthyeshme të miratuar do të paguhen në llogarinë e furnizuesit, gjegjësisht dërguesit të cilin e ka zgjedhur përdoruesi i mjeteve me të cilin Shërbimi i Trupit koordinues ka lidhur kontratë për shfrytëzimin e mjeteve të pakthyeshme.

Shfrytëzuesi i mjeteve me të cilin Shërbimi i Trupit koordinues lidh kontratë është i obliguar që për pajisjet e porositura nga mjetet e subvencionuara të sigurojë peng në pajisje në dobi të Shërbimit të Trupit koordinues në afat dhe sipas mënyrës që do të përcaktohet në kontratë , ndërsa për programet tjera të subvencionimit të sigurojë kambial.

Aktiviteti, për të cilin janë miratuar mjetet, si dhe të gjitha pagesat lidhur me realizimin e tij, duhet të fillojnë pas nënshkrimit të kontratës dhe të përfundojnë në afat prej 3 muaj nga dita e lidhjes së kontratës.

Bartësi i aplikacionit është i obliguar që pas përfundimit të aktivitetit/projektit t'i dorëzojë Shërbimit të Trupit koordinues raport mbi realizimin e aktiviteteve/projekteve të bashkë-financuara, përmbajtja e të cilëve dhe afati për dorëzim do të definohen në kontratë.

Shfrytëzuesi i mjeteve është i obliguar që pas përfundimit të aktivitetit Shërbimit të Trupit koordinues t'i dorëzojë:

1) raport në detaje mbi aktivitetet e realizuara për të gjitha fazat e realizimit, si dhe me rezultatet e arritura;

2) faturat, kontratat dhe dokumentet tjera relevante (M4) etj,.

Dokumentet e cekura duhet patjetër t'i dërgohen Shërbimit të Trupit koordinues në afat prej një muaji pas përfundimit të të gjitha aktiviteteve.

VI FORMULARËT E KONKURSIT

Formularët e konkursit për dorëzimin e aplikacioneve janë në qasje në faqen e internetit të Trupit koordinues ëëë.kt.gov.rs dhe në faqet e internetit komuna e Bujanocit ëëë.bujanovac.rs dhe Medvegjë ëëë.medvedja.org.rs
Mbështetjen teknike për përgaditjen e dokumentave të aplikuesve do të i‘a afroj Oda ekonomike e Sërbis dhe Oda ekonomike Regjionale e Leskovcit. Në afat deri sa zgjat konkursi për ndihmën e plotsimit të aplikacioneve, informatat mund ti merrni në Odën ekonomike të Sërbis në nr. e tel: 011/33 00 989 ose në postën elektoronike mps@pks.rs dhe Odës ekonomike Regjionale të Leskovcit, në nr e tel: 016/25 00 11 ose në postën elektornike kabinet@rpkle.rs
Prej 22. – 25. tetor 2012. dhe 29. tetor 2012 ndihma teknike për mbushjen e aplikacioneve, mund ti merrni edhe ne komunat e Bujanocit, Preshevës dhe Medvegjës:

· komuna e Bujanocit – Agjencioni për zhvillim Bujanoc dhe Preshevë (Shtëpia e kulturës);
· komuna e Preshevës - Agjencioni për zhvillim Bujanoc dhe Preshevë (Shtëpia e kulturës);
· komuna e Medvegjës – Shtëpia e kultures.
�	 Ky kusht nuk ka të bëjë me kooperativat









